
				Halaman ini tervalidasi



MENDJAGA LEBIH SIANG.








Seperti dalem fatsal jang laloe soedah dibilang, sifatnja Tao ada begitoe saderhana hingga bisa didapet satiap hari, jaitoe gampang sekalih dipeladjarin, lantaran mana barang siapa soedah mengarti baek maksoed dan toedjoeannja aken terbebas dari kasoekeran dan terlolos dari kadosa'an.

Sekarang dalem ini fatsal Lao Tze memberi katerangan Tao poenja tjara bekerdja, jang kapan orang bisa tiroe pastilah aken bikin ia terbebas dari segala karoewetan doenia dan dapetken katentreman.


Sabagian besar, kaloe tida boleh dibilang samoea, pakerdja'an jang manoesia lakoeken selaloe ada disertaken salah-satoe toedjoean atawa maksoed, jang kabanjakan ada boeat kaoentoengan atawa kabaekan diri sendiri. Biar poen pakerdja'an amal jang toedjoeannja goena kabaekan laen orang, oentoek kabangsa'an atawa negri, masih orang maoe liat hatsilnja. Ini kainginan boeat tarik kaoentoengan, kapoedjian atawa pengharga'an, atawa boeat meliat hatsil jang bagoes, selaloe ada disertaken djoega bahaja boeatalamken rasa kadoehoeng (disappointed), ketjiwa, mendongkol, djengkel, goesar, sedih, dan malah poetoes harepan, djikaloe itoe pakerdja'an memberi hatsil sabaliknja dari apa jang diharepken. Siapa mengira bisa mendapet oentoeng tapi berbalik kena roegi; bakal terima poedjian tetapi kasoedahannja kena didamprat dan ditjelah; harep negri atawa bangsa djadi moelia dan madjoe, tetapi malah semingkin terhina atawa kaloet,— pastilah aken terganggoe katentremannja. Maka tjoemah dengen melakoeken kawadjiban zonder harepken apa-apa, tida perdoeli oentoene atawa roegi, berhatsil atawa gagal, tida ambil

